
shrIdevIpUjAvidhAnam

ஶ்ரீதே³வீபூஜாவிதா⁴நம்

தத்ராதௌ³ ராதி⁴காமந்த்ரம் ஶ‍்ரு’ணு நாரத³ ப⁴க்தித: ॥
ப்³ரஹ்மவிஷ்ண்வாதி³பி⁴ர்நித்யம் ஸேவிதோ ய: பராத்பர: ।
ஶ்ரீராதே⁴தி சதுர்த்²யந்தம் வஹ்நேர்ஜாயா தத: பரம் ॥ 1॥
ஷட³க்ஷரோ மஹாமந்த்ரோ த⁴ர்மாத்³யர்த²ப்ரகாஶக: ।
மாயாபீ³ஜாதி³கஶ்சாயம் வாஞ்சா²சிந்தாமணி:ஸ்ம்ரு’த: ॥ 2॥
வக்த்ரகோடிஸஹஸ்ரைஸ்து ஜிஹ்வாகோடிஶதைரபி ।
ஏதந்மந்த்ரஸ்ய மாஹாத்ம்யம் வர்ணிதும் நைவ ஶக்யதே ॥ 3॥
ஜக்³ராஹ ப்ரத²மம் மந்த்ரம் ஶ்ரீக்ரு’ஷ்ணோ ப⁴க்திதத்பர: ।
உபதே³ஶாந்மூலதே³வ்யா கோ³லோகே ராஸமண்ட³லே ॥ 4॥
விஷ்ணுஸ்தேநோபதி³ஷ்டஸ்து தேந ப்³ரஹ்மா விராட் ததா² ।
தேந த⁴ர்மஸ்தேந சாஹமித்யேஷா ஹி பரம்பரா ॥ 5॥
அஹம் ஜபாமி தம் மந்த்ரம் தேநாஹம்ரு’ஷிரீடி³த: ।
ப்³ரஹ்மாத்³யா:ஸகலா தே³வா நித்யம் த்⁴யாயந்தி தாம் முதா³ ॥ 6॥
க்ரு’ஷ்ணார்சாயாம் நாதி⁴காரோ யதோ ராதா⁴ர்சநம் விநா ।
வைஷ்ணவை:ஸகலைஸ்தஸ்மாத்கர்தவ்யம் ராதி⁴கார்சநம் ॥ 7॥
க்ரு’ஷ்ணப்ராணாதி⁴தே³வீ ஸா தத³தீ⁴நோ விபு⁴ர்யத: ।
ராஸேஶ்வரீ தஸ்ய நித்யம் தயா ஹீநோ ந திஷ்ட²தி ॥ 8॥
ராத்⁴நோதி ஸகலாத்காமாம்ஸ்தஸ்மாத்³ராதே⁴தி கீர்திதா ।
அத்ரோக்தாநாம் மநூநாம் ச ரு’ஷிரஸ்யாஹமேவ ச ॥ 9॥
ச²ந்த³ஶ்ச தே³வீ கா³யத்ரீ தே³வதாத்ர ச ராதி⁴கா ।
தாரோ பீ³ஜம் ஶக்திபீ³ஜம் ஶக்திஸ்து பரிகீர்திதா ॥ 10॥
மூலாவ்ரு’த்யா ஷட³ங்கா³நி கர்தவ்யாநீதரத்ர ச ।
அத² த்⁴யாயேந்மஹாதே³வீம் ராதி⁴காம் ராஸநாயிகாம் ॥ 11॥

ஶ்ரீதே³வீபூஜாவிதா⁴நம்

பூர்வோக்தரீத்யா து முநே ஸாமவேதே³ விகீ³தயா ।
ஶ்வேதசம்பகவர்ணாபா⁴ம் ஶரதி³ந்து³ஸமாநநாம் ॥ 12॥
கோடிசந்த்³ரப்ரதீகாஶாம் ஶரத³ம்போ⁴ஜலோசநாம் ।
பி³ம்பா³த⁴ராம் ப்ரு’து²ஶ்ரோணீம் காஞ்சீயுதநிதம்பி³நீம் ॥ 13॥
குந்த³பங்க்திஸமாநாப⁴த³ந்தபங்க்திவிராஜிதாம் ।
க்ஷௌமாம்ப³ரபரீதா⁴நாம் வஹ்நிஶுத்³தா⁴ம்ஶுகாந்விதாம் ॥ 14॥
ஈஷத்³தா⁴ஸ்யப்ரஸந்நாஸ்யாம் கரிகும்ப⁴யுக³ஸ்தநீம் ।
ஸதா³ த்³வாத³ஶவர்ஷீயாம் ரத்நபு⁴ஷணபூ⁴ஷிதாம் ॥ 15॥
ஶ‍்ரு’ங்கா³ரஸிந்து⁴லஹரீம் ப⁴க்தாநுக்³ரஹகாதராம் ।
மல்லிகாமாலதீமாலாகேஶபாஶவிராஜிதாம் ॥ 16॥
ஸுகுமாராங்க³லதிகாம் ராஸமண்ட³லமத்⁴யாகா³ம் ।
வராப⁴யகராம் ஶாந்தாம் ஶஶ்வத்ஸுஸ்தி²ரயௌவநாம் ॥ 17॥
ரத்நஸிம்ஹாஸநாஸீநாம் கோ³பீமண்ட³லநாயிகாம் ।
க்ரு’ஷ்ணப்ராணாதி⁴காம் வேத³போ³தி⁴தாம் பரமேஶ்வரீம் ॥ 18॥
ஏவம் த்⁴யாத்வா ததோ பா³ஹ்யே ஶாலக்³ராமே க⁴டேऽத²வா ।
யந்த்ரே வாऽஷ்டத³லே தே³வீம் பூஜயேத்து விதா⁴நத: ॥ 19॥
ஆவாஹ்ய தே³வீம் தத்பஶ்சாதா³ஸநாதி³ ப்ரதீ³யதாம் ।
மூலமந்த்ரம் ஸமுச்சார்ய சாஸநாதீ³நி கல்பயேத் ॥ 20॥
பாத்³யம் து பாத³யோர்த³த்³யாந்மஸ்தகேऽர்க்⁴யம் ஸமீரிதம் ।
முகே² த்வாசமநீயம் ஸ்யாத்த்ரிவாரம் மூலவித்³யயா ॥ 21॥
மது⁴பர்கம் ததோ த³த்³யாதே³காம் கா³ம் ச பயஸ்விநீம் ।
ததோ நயேத்ஸ்நாநஶாலாம் தாம் ச தத்ரைவ பா⁴வயேத் ॥ 22॥
அப்⁴யங்கா³தி³ஸ்நாநவிதி⁴ம் கல்பயித்வாத² வாஸஸீ ।
ததஶ்ச சந்த³நம் த³த்³யாந்நாநாலங்காரபூர்வகம் ॥ 23॥
புஷ்பமாலா ப³ஹுவிதா⁴ஸ்துளஸீமஞ்ஜரீயுதா: ।
பாரிஜாதப்ரஸூநாநி ஶதபத்ராதி³காநி ச ॥ 24॥
தத:குர்யாத்பவித்ரம் தத்பரிவாரார்சநம் விபோ: ⁴ ।

அக்³நீஶாஸுரவாயவ்யமத்⁴யே தி³க்ஷ்வங்க³பூஜநம் ॥ 25॥
க்ரு’த்வா பஶ்சாத³ஷ்டத³லே த³க்ஷிணாவர்ததோऽக்³ரத: ।
மாலாவதீமக்³ரத³லே வஹ்நிகோணே ச மாத⁴வீம் ॥ 26॥
ரத்நமாலாம் த³க்ஷிணே ச நைர்ரு’த்யே து ஸுஶீலகாம் ।
பஶ்சாத்³த³லே ஶஶிகலாம் பூஜயேந்மதிமாந்நர: ॥ 27॥
மாருதே பாரிஜாதாம் சாப்யுத்தரே ச பராவதீம் ।
ஈஶாநகோணே ஸம்பூஜ்யா ஸுந்த³ரீ ப்ரியகாரிணீ ॥ 28॥
ப்³ராஹ்ம்யாத³யஸ்து தத்³பா³ஹ்யேऽப்யாஶாபாலாம்ஸ்து பூ⁴புரே ।
வஜ்ராதி³காந்யாயுதா⁴நி தே³வீமித்த²ம் ப்ரபூஜயேத் ॥ 29॥
ததோ தே³வீம் ஸாவரணாம் க³ந்தா⁴த்³யைரூபசாரகை: ।
ராஜோபசாரஸஹிதை: பூஜயேந்மதிமாந்நர: ॥ 30॥
தத:ஸ்துவீத தே³வேஶீம் ஸ்தோத்ரைர்நாமஸஹஸ்ரகை: ।
ஸஹஸ்ரஸங்க்²யம் ச ஜபம் நித்யம் குர்யாத்ப்ரயத்நத: ॥ 31॥
ய ஏவம் பூஜயேத்³தே³வீம் ராதா⁴ம் ராஸேஶ்வரீம் பராம் ।
ஸ ப⁴வேத்³விஷ்ணுதுல்யஸ்து கோ³லோகம் யாதி ஸந்ததம் ॥ 32॥
ய: கார்திக்யாம் பௌர்ணமாஸ்யாம் ராதா⁴ஜந்மோத்ஸவம் பு³த:⁴ ।
குருதே தஸ்ய ஸாந்நித்⁴யம் த³த்³யாத்³ராஸேஶ்வரீ பரா ॥ 33॥
கேநசித்காரணேநைவ ராதா⁴ வ்ரு’ந்தா³வநே வநே ।
வ்ரு’ஷபா⁴நுஸுதா ஜாதா கோ³லோகஸ்தா²யிநீ ஸதா³ ॥ 34॥
அத்ரோக்தாநாம் து மந்த்ராணாம் வர்ணஸங்க்²யாவிதா⁴நத: ।
புரஶ்சரணகர்மோக்தம் த³ஶாம்ஶம் ஹோமமாசரேத் ॥ 35॥
திலைஸ்த்ரிஸ்வாது³ஸம்யுக்தைர்ஜுஹுயாத்³ப⁴க்திபா⁴வத: ।
நாரத³ உவாச
ஸ்தோத்ரம் வத³முநே ஸம்யக்³யேந தே³வீ ப்ரஸீத³தி ॥ 36॥
ஶ்ரீநாராயண உவாச
நமஸ்தே பரமேஶாநி ராஸமண்ட³லவாஸிநி ।
ராஸேஶ்வரி நமஸ்தேऽஸ்து க்ரு’ஷ்ணப்ராணாதி⁴கப்ரியே ॥ 37॥
நமஸ்த்ரைலோக்யஜநநி ப்ரஸீத³ கருணார்ணவே ।

ப்³ரஹ்மவிஷ்ண்வாதி³பி⁴ர்தே³வைர்வந்த்³யமாநபதா³ம்பு³ஜே ॥ 38॥
நம:ஸரஸ்வதீரூபே நம:ஸாவித்ரி ஶங்கரி ।
க³ங்கா³பத்³மாவதீரூபே ஷஷ்டி² மங்க³ளசண்டி³கே ॥ 39॥
நமஸ்தே துளஸீரூபே நமோ லக்ஷ்மீஸ்வரூபிணி ।
நமோ து³ர்கே³ ப⁴க³வதி நமஸ்தே ஸர்வரூபிணி ॥ 40॥
மூலப்ரக்ரு’திரூபாம் த்வாம் ப⁴ஜாம: கருணார்ணவாம் ।
ஸம்ஸாரஸாக³ராத³ஸ்மாநுத்³த⁴ராம்ப³ த³யாம் குரு ॥ 41॥
இத³ம் ஸ்தோத்ரம் த்ரிஸந்த்⁴யம் ய: படே²த்³ராதா⁴ம் ஸ்மரந்நர: ।
ந தஸ்ய து³ர்லப⁴ம் கிஞ்சித்கதா³சிச்ச ப⁴விஷ்யதி ॥ 42॥
தே³ஹாந்தே ச வஸேந்நித்யம் கோ³லோகே ராஸமண்ட³லே ।
இத³ம் ரஹஸ்யம் பரமம் ந சாக்²யேயம் து கஸ்யசித் ॥ 43॥
இதி ஶ்ரீதே³வீபா⁴க³வதே நவமஸ்கந்தே⁴ பஞ்சாஶத்தமேऽத்⁴யாயே
தே³வீ பூஜாவிதா⁴நம் ஸமாப்தம் ॥

